
ᑐᓴᒐᒃᓴᖅ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓂᙶᖅᑐᖅ (URRC) 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᑕᐅᑎᑦᑎᓇᓱᒃᑐᑦ ᐱᕐᔪᐊᕌᓗᖕᒧᑦ 
ᐱᔪᓐᓇᐅᑎᒧᑦ ᐱᓇᔫᑎᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᒥᓂᔅᑕᖓᓐᓄᑦ 
ᐊᐅᓚᐅᑎᑦ ᐊᓯᔾᔨᖅᑕᐅᖁᓪᓗᒋᑦ ᖃᐅᓱᐃᑦᑐᒥᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖ ᑐᓂᓯᓚᐅᖅᐳᑦ ᐊᐅᓚᐅᑎᑦ ᐊᓯᔾᔨᖅᑕᐅᔭᕆᐊᖃᕐᓂᖏᓐᓂᑦ 
ᑲᒪᒋᔭᐅᖁᓪᓗᒋᑦ ᑕᑎᒋᔭᐅᔪᓐᓇᕐᓂᖏᑦ ᐊᒻᒪ ᐱᔪᓐᓇᕐᓂᕆᔭᐅᔪᓄᑦ ᐱᔾᔪᑕᐅᔪᑦ 
ᓄᓇᓕᖕᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᕐᓂᐊᖅᐳᑦ 
ᑖᒃᑯᓂᖓ ᐱᓕᕆᐊᖑᔪᓂᑦ ᑭᐅᓯᓂᐊᕐᓂᖓᓂᑦ ᐊᔪᙱᓐᓂᕆᔭᐅᔪᒧᑦ ᐸᕐᓇᐃᓂᕐᒧᑦ 
ᒪᓕᒃᑕᐅᔭᕆᐊᖃᖅᐸᒃᑐᓄᑦ, ᓴᖅᑭᑦᑎᓗᓂ ᐃᓂᒥᒃ ᖄᖏᐅᑎᓯᒪᓕᖅᑐᒥᒃ 
ᐊᑐᕈᓐᓇᕐᓂᕆᔭᖓᓄᑦ ᑭᐅᓯᓗᓂᓗ ᐊᑐᖅᑕᐅᑦᑎᐊᕈᓐᓇᕐᓂᖏᓐᓄᑦ ᐃᓱᒪᒋᔭᒃᓴᓂᑦ 
ᐊᒃᑐᐊᓂᓕᖕᓂᒃ ᒪᓂᒪᔪᖃᙱᓐᓂᖓᓄᑦ ᐊᑐᖅᑕᐅᖔᕈᓐᓇᖅᑐᓂᒃ 
ᐃᓇᖐᔪᓂᒡᓘᓐᓃᑦ ᐃᓚᒃᓴᓂᑦ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᐳᑦ ᐊᓯᔾᔨᖅᑕᐅᖁᓪᓗᒍ 320 kW 
ᐆᒻᒪᖅᑯᑎᑐᕈᓯᖅ G4−ᒧᑦ ᖁᑦᑎᖕᓂᖅᓴᒥᒃ 500 kW-ᒧᑦ ᐆᒻᒪᖅᑯᑎᑐᕈᓯᕐᒧᑦ. 
ᑲᑎᖦᖢᒍ ᐊᑭᖓ ᐱᐊᓂᖕᓂᐊᕐᓗᒋᑦ ᑕᓪᓕᒪᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᒋᐊᓕᑦ 
ᓇᓚᐅᑦᑖᖅᑕᐅᓯᒪᕗᖅ ᐊᑭᖃᕐᓂᐊᕋᓱᒋᔭᐅᓪᓗᑎᒃ $5.953 ᒥᓕᐊᓂᒃ. ᑕᒪᓐᓇ 
ᐃᒪᐃᓕᖓᓕᕈᑕᐅᓂᐊᖅᐳᖅ ᒥᒃᓴᐅᑦᑎᓪᓗᑎᒃ $0.59 ᒥᓕᐊᓂᒃ ᐊᑭᑦᑐᕆᐊᓛ -
ᕋᓱᒋᔭᐅᓪᓗᓂ ᑮᓇᐅᔭᓕᐅᕈᑕᐅᒋᐊᖃᖅᑐᑦ ᐊᒻᒪ 0.29 cents-ᑐᕐᓗᑎᒃ/kW 
ᐃᑲᕐᕋᒧᑦ ᐊᑭᑦᑐᕆᐊᕐᓗᒋᑦ ᓄᓇᕘᓕᒫᒥ ᐊᑭᒋᑎᑕᒧᑦ. ᖁᓪᓕᖅ ᐆᒻᒪᖅᑯᑎᓕ ᕆᔨᒃᑯᑦ 
ᑎᒥᖁᑖ ᐅᖃᓚᐅᖅᐳᑦ ᑖᓐᓇ ᐱᓕᕆᐊᖑᔪᖅ ᓂᕆᐅᒋᔭᐅᔪᖅ ᐱᔭᕇᖅᑕᐅ -
ᓂᐊᕐᓂᖓᓂᒃ 2028/29 ᐊᕐᕌᒍᒋᔭᐅᔪᒥ, ᑭᓯᐊᓂᓗᑦᑕᐅᖅ ᑕᒪᒃᑯᐊ 
ᖃᔅᓯᑐᖅᑎᑕᐅᔪᑦ ᐋᖅᑭᒋᐊᖅᑕᐅᓇᔭᙱᓚᑦ ᑭᓯᐊᓂ ᑭᖑᓂᐊᒍᑦ ᑭᒃᑯᑐᐃᓐᓇᓄᑦ 
ᐊᑭᓕᖅᓱᖅᑕᐅᕙᒃᑐᓄᑦ ᐱᓇᔫᑎᒋᔭᐅᔪᒥᑦ. 
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᓴᕈᒪᔪᑦ ᑕᐅᑐᒃᑕᐅᔪᓂ 
ᓄᓇᓕᖕᒥᐅᓂᑦ ᓇᖕᒥᓂᖃᖅᑎᓂᒡᓗ ᐱᔾᔪᑎᖃᖅᑐᓂ ᑖᔅᓱᒥᖓ ᑐᒃᓯᕋᐅᒻᒥᑦ. 
ᐊᔾᔨᖓᓂᑦ ᑐᒃᓯᕋᐅᑎᒥᑦ ᓴᖅᑭᔮᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᐊᓂᑦ ᐅᕙᓂ 
www.qec.nu.ca ᐊᑐᐃᓐᓇᐅᓪᓗᓂᓗ ᑐᒃᓯᕋᕈᕕᐅᒃ ᐆᒻᒪᖅᑯᑎᑦ ᐊᑭᖏᓐ ᓂᒃ 
ᕿᒥᕐᕈᔩᑦ ᑲᑎᒪᔨᓄᑦ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 
ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐱᔾᔪᑎᓖᑦ ᐊᐅᓚᐅᑎᓄᑦ ᐊᓯᔾᔨᖅᑕᐅᖁᔨᔾᔪᑎᓄᑦ ᑐᒃᓯᕋ -
ᐅᑎᑦ ᐋᖅᑭᒃᑕᐅᔪᓐᓇᖅᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᑭᖑᓪᓕᖅᐹᖅ ᑎᑎᕋᖅᓯᒪᔪᓂᒃ ᑐᓂᓯᓂᐊᕐᓗᓂ ᐅᓇᐅᕗᖅ 
ᒪᐃ 22, 2026 5:00-ᒥ ᐅᓐᓄᓴᒃᑯᑦ (ᑲᓇᖕᓇᒥ). 

ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐅᑯᓄᖓ: 
ᐃᕐᖐᓐᓈᖅᑕᐅᑖ: URRC@gov.nu.ca 
ᑐᕌᕈᑖ: ᑐᑭᒧᐊᒃᑎᑦᑎᔨᒻᒪᕆᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, 

Box 1000, Stn 200, Iqaluit, NU X0A 0H0 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ  

ᑲᑎᒪᔨᐅᕗᑦ ᐅᖃᐅᔾᔪᐃᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ 
ᐊᑭᒋᔭᒃᓴᖏᓐᓂᑦ ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ.


